
FORGANGSRÖÐUN OG AÐ-
HALD Í REKSTRI 

Rekstrarliður 
Rekstrarvörur Gætt verður ýtrasta 
aðhalds varðandi innkaup á rekstrar-
vörum. Eingöngu verður keypt það sem 
telst vera ómissandi og alltaf verður leitað 
hagstæðustu tilboða. Skrifstofa, rektor og 
rekstrarstjóri í samvinnu við fjármálastjóra 
gera lista yfir þær vörur sem verða 
keyptar inn. 

Fundir og fræðsla Skólinn mun í enn 
ríkari mæli en áður nýta sér þá sérfræði-
þekkingu sem starfsfólk skólans býr yfir í 
stað þess að kaupa utanaðkomandi sér-
fræðinga. Áhersla verður á fræðslu sem 
gagnast skólanum í því breytingarferli 
sem nú er í gangi.  

Námsframboð Við ákvörðun um náms-
framboð og skipan í bekki verður nýtingar-
krafan hækkuð. Ef fáir velja sérhæfingu 
innan brauta (kjörsvið) gæti þurft að 
skerða námsframboðið. Sama á við þegar 
framboð valgreina verður ákveðið. 
Námsferðir og samstarf Skólinn mun 
áfram leggja mikla áherslu á námsferðir 
sem hluta af námi og leggja áfram rækt 
við samstarf við þá bestu sem starfa á 
sama sviði og Menntaskólinn við Sund. 

Launaliður 
Varðveisla starfa Lögð verður áhersla 
á að varðveita störf í skólanum. Skólinn 
mun virða  gerða samninga en nýta sér 
uppsagnarákvæði reynist það nauð-
synlegt. 

Áhrif betri nýtingar á kjör Minna 
kennslumagn mun hafa áhrif á heildar-
laun. Almennt mun dregið úr yfirvinnu.  
Farið verður afar varlega í nýráðningar í 
stað þeirra sem hætta og forgangsraðað 
verður stíft þegar kemur að sérverkefnum 
sem þarf að vinna. 

REKSTRARSTAÐAN FYRIR 
FALLIÐ OG HORFUR NÆSTU 
ÁR 
Menntaskólinn við Sund er ekkert sérstaklega vel undirbúinn til 
þess að takast á við mikinn niðurskurð á fjárframlögum. Árið 
2008 reyndist skólanum erfitt rekstrarlega. Þrátt fyrir að mikils 
aðhalds hafði verið gætt í rekstrinum og að allt útlit væri fyrir að 
rekstraráætlun skólans væri eins nákvæm og stefnt var að  varð 
meiri halli á rekstri skólans en vonir stóðu til. Ástæðan er sú að 
skólanum var gert að endurgreiða ríkissjóði um 14,7 milljónir 
króna þar sem færri nemendur skiluðu sér til prófs en áætlun 
gerði ráð fyrir.  

Búið var að leggja út í kostnað vegna þessara nemenda við 
skipulag skólaársins eins og gert er ráð fyrir en þrátt fyrir að 

viðurkennt sé að áðurnefndur kostnaður sé óumflýjanlegur fæst 
ekki greitt fyrir þessa nemendur eins og aðra.  Ein meginorsök 
þess að þessi staða kom upp í MS er án vafa rótleysi og vanlíðan 
nemenda í kjölfar þrenginga í þjóðfélaginu sem leiddi til meira 
brotthvarfs en áætlanir gerðu ráð fyrir. 

Menntaskólinn við Sund fer því inn í mesta þrengingatímabil 
menntakerfisins í sögu lýðveldisins með ríflega þrjár milljónir 
króna í neikvæðan höfuðstól sem er ekki gott veganesti fyrir 
framhaldsskóla sem hefur eitt lægsta fram-
lag á hvern nemanda á landinu.  SK

Erfitt ár að baki 

Árið 2008 var skólanum 
erfitt rekstrarlega. Þrátt 
fyrir að flestir rekstrar-
þættir gengju betur en 
ráð hafði verið fyrir gert 
varð halli á árinu 2008. 
Helsta skýring halla-
rekstrar er uppgjör  
vegna framleiddra nem-
endaeininga.  

Jafnvægi í rekstri til 
lengri tíma 

Ef horft er til síðustu 8 
ára þá hefur skólinn velt 
ríflega 2.800 milljónum 
króna. Í ársbyrjun 2001 
var höfuðstóll MS nei-
kvæður um tæpar 22 
milljónir. Dæminu var 
snúið við næstu árin og 
jafnvægi náðist í rekstr-
inum. Markmið skólans 
er að reksturinn sé á núlli 
og miðað við stöðu í 
árslok 2008 er frávikið 
þar frá aðeins um 0,1% 
sé miðað við veltu 
síðustu 8 ára. 

Kostnaður á hvern 
nemanda 

Skólinn er í hópi þeirra 
framhaldsskóla sem fær 
hvað lægst framlag með 
hverjum nemanda. Við 
ákvörðun þar um er 
stuðst við reiknilíkan 
framhaldsskóla og er það 
vel. Grunnurinn sem 
líkanið byggir á er að 
nokkru úreltur. Þar er 
ekki gert ráð fyrir því að 
búnaður til kennslu er allt 
annar í dag heldur en 
fyrir áratug síðan. Þá 
tekur reiknilíkanið ekki 
tillit til þess að skólastarf 
hefur breyst og því er 
ekki alltaf skynsamlegt  
að miða við fulla hópa. 

Áherslur í starfinu á tímum kreppu 

framhald á næstu síðu 

MENNTUN Á UNDIR HÖGG AÐ SÆKJA 
Ný lög um öll skólastig hafa verið samþykkt. Nýjar námskrár og aukið frjálsræði 
skóla til að skipuleggja skólastarfið  hafa vakið miklar væntingar um að framfara-
tímar biðu íslensks skólakerfis. Boðað hafði verið að fjármagn yrði sett í námskrár-
gerðina og aukið fé yrði einnig sett í námsefnisgerð auk þess sem stoðþjónusta 
skólanna yrði styrkt. Svo kom kreppan og nú er boðaður niðurskurður í menntakerf-
inu næstu þrjú árin sem er það mikill að útilokað er að halda sömu gæðum í skóla-
starfinu. Í raun er vegið að grunnstoðum menntakerfisins.  

Tafla 1. Rekstrarstaða MS frá árinu 2001 til og með 2008. 



ÁRGANGUR  9, TBL. 2 Stubbur 

Samstarfsaðili skólans: Menntaskólinn á Akureyri 

Stuðningur við nemendur og starfsfólk 
Jákvæðni og stuðningur Þegar kreppir að eins og nú skiptir miklu máli að að sýna stuðning og samkennd. Við 
erum öll að glíma við erfiðleika vegna fjármálahrunsins. Ef staða okkrar sjálfra er þolanleg þá þekkjum við að 
minnsta kosti öll vini og ættingja sem eiga í verulegum erfiðleikum. Jákvætt viðhorf, samkennd og stuðningur getur 
létt okkur öllum lífið.  

Námsráðgjöf Skólinn ákvað í kjölfar bankahrunsins 2008 að bæta 
við námsráðgjöf í skólanum. Í dag er námsráðgjöfin samtals 1,8 
stöðugildi. Ekki er á áætlun að draga aftur úr ráðgjöfinni. Bæði er 
það vegna þess að skólinn er að undirbúa nýtt kerfi sem þarfnast 
meiri kynningar og áhrif kreppunnar birtast m.a. í auknu losi og 
vanlíðan hjá nemendum. 

Stoðkennsla  Öllum nemendum á fyrsta og öðru námsári er boðið 
upp á ókeypist aðstoð við stærðfræðinámið einu sinni í viku. Reynt 
verður að bjóða upp áfram upp á stoðkennslu. 

Heilsuefling Skólinn hefur um margra ára skeið boðið starfsfólki 
upp á ókeypis íþróttaaðstöðu tvisvar í viku. Áframhald verður á 
þessu. Haustið 2008 var gert átak í því að hvetja nemendur og 
starfsfólk til þess að ganga eða hjóla til vinnu. Áfram verður hvatt til 
heilbrigðs ferðamáta og aukinnar hreyfingar. 

Félagslíf Menntaskólinn við Sund leggur áherslu á að styðja við 
heilbrigt og kröftugt félagslíf nemenda við skólann. Skólinn hefur í 
mörg ár haft tvo félagsmálafulltrúa sem tengiliði við nemendafélagið. Þá hefur skólinn skipulagt opna fundi með 
nemendum skólans þar sem rædd hafa verið þau mál sem hæst bera hverju sinni. Framhald verður á þessu. Þá 
hefur skólinn einnig hvatt til þess að starfsfólk skólans eigi góðar stundir saman utan vinnunnar og reynt að leggja 
starfsmannafélagi skólans lið. 

REKSTRARSTAÐAN FYRIR FALLIÐ OG HORFUR NÆSTU ÁR FRH. 

Menntaskólinn við Sund hefur þegar gripið til flestra tiltækra ráða varðandi aðhald í rekstri. Boðaður niðurskurður í fjárfram-
lögum á næstu árum er af þeirri stærðargráðu að útilokað er að skólinn geti einn og óstuddur  og með óbreytta grunnstarfsemi 
náð þeim markiðum að reka skólann innan ramma fjárlaga. 

Ríkið og yfirvöld menntamála verða að koma þar að. Skilgreina þarf hvaða þjónusta á að vera í boði og fyrir hverja. Þar sem 
launakostnaður vegur afar mikið í heildarrekstrarkostnaði skólans er hverjum manni ljóst að ef boðaður niðurskurður næstu ára 
á að ná fram þarf að hreyfa við samningum. Það er hvorki  í valdi skólameistara að víkja frá samningum né heldur innan þeirra 
verksviðs. Hér sárvantar stefnumótun ríkisins. 

Horft til framtíðar 
 skóli í mótunskóli í mótun  Mikilvægt er að horfa til framtíðar og sjá til þess að stundarerfiðleikar valdi því ekki 

að framtíðarsýn glatist. Í MS  verður áfram unnið að því að gera góðan skóla betri. 

Menntaskólinn við Sund Menntamálaráðuneyti 

Skólinn vinnur að því að hanna nýtt kerfi, lotubundið bekkjar-
kerfi, sem á að koma til framkvæmda í ágúst 2010. Einnig er 
unnið að því að skrifa nýja námskrá og verður nám við skól-
ann í ríkari mæli en áður byggt á verkefnatengdu námi þar 
sem áherslur skólans um náttúrulæsi, menningu og sögu 
munu birtast í uppbyggingu allra námsgreina við skólann. 

Unnið er að því að lotubundna bekkjarkerfið verði rekstrar-
lega hagkvæmara en núverandi bekkjarkerfi og verður það 
sérhannað utan um vinnutíma nemenda. 

Unnið er að útgáfu almenns hluta aðal-
námskrár og sniðmáti um þrepa-skiptingu 
náms. Samþykkt hafa verið ný lög um öll 
skólastig og menntun kennara. Skólar fá 
meira frjálsræði en áður varðandi gerð 
skólanámskrár. Eftir er að ganga frá 
samningum um breyttan vinnutíma og út-
færa nánar hvernig staðið verður að leng-
ingu skólaársins. Afar mikilvægt er að 
lausn finnist fljótlega í þessu máli. 

Áherslur skólans í kreppunni 

NEMENDUR 

• Eflum ráðgjöf 

• Verjum náms-
framboð 
skyldugreina 

• Tryggjum eðli-
leg flæði 

• Aukum aðhald 

STARFSFÓLK 

• Verjum störf  

• Verjum ráðn-
ingar-hlutfall 
eins og hægt 
er 

• Verjum réttindi 

• Stöndum 
saman 


